
Republika e Kosovës
Republika Kosova-Republic of Kosovo

Qeveria –Vlada-Government

Ministria e Bujqësisë, Pylltarisë dhe Zhvillimit Rural

Ministarstvo Poljoprivrede, Šumarstva i Ruralnog Razvoja

Ministry of Agriculture, Forestry and Rural Development

Në mbështetje të nenit 145 paragrafi 2 Kushtetutës së Republikës së Kosovës, nenin 1.3 pika (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë dhe në nenin 8, paragrafi 8.1, 8.2 dhe 8.5 të Ligjit për Veterinarinë Nr.2004/21 të datës 30.07.2004, Ministri i Ministrisë së Bujqësisë, Pylltarisë dhe Zhvillimit Rural,

 Nxjerr sa vijon:

UDHËZIM ADMINISTRATIV  NR. 02/2009
Për kushtet e lëvizjes së kafshëve shoqëruese jo komerciale

Neni 1

Qëllimi

Me këtë udhëzim administrativ përcaktohen kushtet veterinare dhe mënyra e kontrollit të cilat ndërlidhen me lëvizjen e kafshëve shoqëruese në territorin e Republikës së Kosovës për qëllime jo komerciale.

Neni 2

1. Llojet e kafshëve ndaj të cilave aplikohet ky udhëzim administrativ janë të përshkruara në aneksin I të këtij udhëzimi administrativ.

2. Duke mos u ndeshur me dispozitat e këtij udhëzimi administrativ, aplikohen vendimet e posaçme të cilat janë për qëllime të kushteve veterinare, kurse rregullojnë qarkullimin e kufizuar të disa kafshëve shoqëruese.

Neni 3

Përkufizimet

 Për kuptimin e këtij udhëzimi administrativ, termat e përdorur kanë këtë domethënie:

“Kafshë shoqëruese”- janë kafshët e përshkruara ne aneksin I të këtij udhëzimi administrative, të cilat gjatë kohës së lëvizjes së tyre i përcjell pronari apo personi tjetër përgjegjës i autorizuar nga pronari e të cilat nuk janë të dedikuara për shitje apo ndërrimi të pronarit;
“ Pasaportë”- është çdo dokument i cili mundëson identifikimin e kafshës shoqëruese, përfshirë edhe dispozitat  të cilat mundësojnë kontrollin e statusit shëndetësor të tyre të paraparë në pajtim me nenin 16 pika 2 te këtij udhëzimi administrativ;
“Certifikata veterinare”- është dokument veterinar i lëshuar nga autoriteti kompetent  që e  përcjell kafshën në transportin ndërkombëtar;

“Lëvizje“- çdo ndërrim i vendbanimit të kafshës shoqëruese në Republikën e Kosovës, hyrje  apo rihyrje në territorin e vendit;

 “Autoritet Kompetent”-Agjencioni Veterinar dhe Ushqimit të Kosovës-MBPZHR.

Neni 4

1. Gjatë katër viteve të kohës kalimtare të hyrjes në fuqi të këtij udhëzimi administrativ, llojet e kafshëve të cekura në pjesën A dhe B, të aneksit I të këtij udhëzimi administrativ duhet te jenë të identifikuara në njërën nga këto mënyra:
1.1 me numër tatuazhi ose markeri,
1.2 me sistem elektronik për identifikim (Mikrocip)

2. Pa marrë parasysh mënyrën e identifikimit të paraparë në paragrafin 1 të këtij neni duhet të sigurohen të dhënat e pronarit të kafshës dhe adresa e tij.

3. Futja e kafshëve shoqëruese në territorin e  Republikës së Kosovës dhe identifikimi i tyre do të bëhet sipas rregullave për identifikimin e tyre.
4. Pas kohës kalimtare, vetëm metoda e identifikimit e cekur në paragrafin 1, pika 1.2. të këtij neni do te jetë e pranueshme si metodë identifikimi të kafshëve shoqëruese.

5. Në rast se identifikimi bëhet sipas standardit ISO 11784 apo aneksit A ISO 11785, pronari, respektivisht mbajtësi i kafshës duhet të sigurojë lexuesin adekuat i cili është i domosdoshëm për leximin e mikroçipit në çdo kohë gjatë kontrollit.

Neni 5
Kushtet  të cilat aplikohen gjatë lëvizjes së kafshëve shoqëruese prej BE-se dhe Republikës së Kosovës

1. Gjatë lëvizjes së kafshëve shoqëruese të cekura në pjesën A dhe B të aneksit I të këtij udhëzimi administrativ nga rajonet apo shtetet të rajonit të cekura në pjesën A dhe B të aneksit II, të këtij udhëzimi administrativ, përveç kushteve nga neni 6 i këtij Udhëzimi administrativ, kafshët shoqëruese duhet të jenë:
1.1 të identifikuara sipas dispozitave të paragrafit 4.1, nënparagrafi 1.2 të këtij udhëzimi administrativ, dhe
1.2  të shoqëruara me pasaportë të lëshuar nga veterineri i autorizuar i cili vërteton validitetin e vaksinimit kundër sëmundjes së tërbimit, apo rivaksinimin nëse është e aplikueshme, në harmoni me rekomandimet e laboratorit të prodhuesit, të aplikuar në kafshën me vaksinë interaktive me më së paku një njësi atigjene për dozë (sipas Standardeve të WHO). Kafsha duhet të jetë e identifikuar.
2. Do të lejohet lëvizja e kafshëve të llojeve të cekura në pjesën A dhe B te aneksit  I  të këtij udhëzimi administrativ, të cilat janë më të reja se 3 muaj dhe të pa vaksinuara, poqëse e përcjell pasaporta, dhe nëse që nga lindja kanë qëndruar në të njëjtin vend dhe nuk kanë patur kontakte me kafshë të egra të cilat kanë mundur të jenë të eksponuar infeksionit, apo të lëvizin nën përkujdesën e të ëmës nga e cila ende janë  të varura.

Neni 6
1. Gjatë dërgimit të kafshëve shoqëruese të cekura ne Pjesën A të aneksit I të këtij udhëzimi administrativ nga Republika e Kosovës në regjionet e shteteve  të pjesës A të aneksit II të këtij udhëzimi administrativ, duhet të jenë plotësuar këto kushte:

1.1 kafshët duhet te jene te identifikuara ne përputhje  me paragrafin 1, pika 1.2 të nenit 4 të këtij  udhëzimi administrativ;
1.2 kafshët duhet të jenë të vaksinuara kundër tërbimit se paku 30 dite me herët, para se të hyjnë në territorin e Republikës së Kosovës;

1.3 kafsha duhet të ketë pasaportën - të lëshuar nga veterineri i autorizuar, i cili vërteton, se përveç kushteve të cekura ne nenin 5 paragrafi 1 nënparagrafi  1.2, të këtij udhëzimi administrativ, testi për neutralizimin e antitrupave te jete se paku ose i barabarte me 0,5 NJI/ml, e bërë në laboratorin e aprovuar brenda intervalit të përshkruar;

1.4 ky titrim i antitrupave nuk do të thotë se duhet  të përsëritet për kafshët të cilat gjate titrimit të më parmë kanë qenë rregullisht të vaksinuara në intervalet e cekura në nenin 5 paragrafi 1 të këtij udhëzimi administrativ, pa ndërprerje në protokollin e vaksinimeve të cilat i ka përshkruar laboratori prodhues i  vaksinës;
1.5 qentë dhe macet duhet të jenë të trajtuar kundër Ekinokokut, dhe kjo duhet të jetë e dokumentuar në certifikatën veterinare ose pasaportën për qene dhe mace. Kjo duhet të realizohet 30 ditë para se kafshët të importohen dhe atë me dozën e caktuar me antiparazitarin Praziquantel ose Epsiprantel. 

2. Përveç nëse autoritetet  kompetente të shteteve nga paragrafi 1 i këtij neni, lejon dërgime në rrethana specifike, të kafshëve të cekura në Pjesën A të aneksit I të këtij udhëzimi administrativ, kafshët më të reja se 3 muaj, nuk mund të futen në qarkullim para se t’a arrijnë moshën e duhur për vaksinim dhe të cilave iu është përshkruar se duhet t’i nënshtrohen testit të titrimit të antitrupave.
Neni 7

Gjate lëvizjes së kafshëve të cekura në Pjesën C të Aneksit I të këtij udhëzimi administrativ me prejardhje prej të gjitha vendeve nga Pjesa A dhe B te Aneksit II te këtij udhëzimi administrativ nuk do të thotë se duhet  përmbushur kushtet  dhe kërkesat lidhur me tërbimin. Nëse është e nevojshme, kushtet e posaçme, përfshirë edhe kufizimin e mundshëm të numrit të kafshëve dhe modelin e certifikatave veterinare të cilat përcjellin kafshën, mund të jenë të përshkruara në raport  me sëmundjet tjera.

Neni 8
Kushtet të cilat kanë të bëjnë me  hyrjen e kafshëve shoqëruese me origjinë nga shtetet të cilat nuk janë anëtare  të Bashkimit Evropian në territorin e Republikës së Kosovës
1. Gjatë kohës së lëvizjes së kafshëve shoqëruese të cekura në Pjesën A dhe B te Aneksit I të këtij udhëzimi administrativ, duhet që:

1.1 kafshët të cilat vijnë nga shtetet e cekura në Pjesën C të Aneksit II të këtij udhëzimi administrativ, t’i përmbushin kushtet e parashtruara në nenin 5 pika 1 të  këtij udhëzimi administrativ; 
1.2 kafshët të cilat vijnë nga shtetet të cilat nuk janë të cekura ne Pjesën II të këtij udhëzimi administrativ, duhet të jenë të shënjuara në mënyrën siç është e paraparë në nenin 4 nënparagrafi 1.2 të këtij  udhëzimi administrativ, dhe duhet  t’iu nënshtrohen:

 
1.1.1 vaksinimit kundër tërbimit në pajtim me kërkesat nga neni 5 i  këtij udhëzimi administrativ, dhe

1.1.2 kafshët duhet të jenë të vaksinuara kundër tërbimit së paku 30 ditë me herët, para se të hyjnë në territorin e Republikës së Kosovës; 


1.1.3  neutralizimit të antitrupave me titrim së paku ose e barabartë me 0,5NJI/ml në mostrën e marrë nga veterineri i autorizuar më së paku 30 dite nga vaksinimi i fundit dhe tre muaj nga lëvizja, ashtu që:


1.1.4 titri i antitrupave nuk duhet përsëritur të kafshët të cilat kanë qenë të revakcionuara në intervalet e cekura në nenin 5 të këtij udhëzimi administrativ;


1.1.5 koha e përshkruar prej tre muajve si në nënparagrafin 1.1.2 të këtij paragrafi nuk aplikohet tek hyrja e përsëritur e kafshëve shoqëruese në territorin e Republikës së Kosovës e cila dëshmohet me pasaportën që titrimi i antitrupthave me rezultat pozitiv e aplikuar para se kafsha e ka lëshuar shtetin e cekur;

1.1.6 qentë dhe macet duhet të jene të trajtuar kundër Ekinokokut, dhe kjo duhet   të jetë e dokumentuar në certifikatën veterinare ose pasaportën për qene dhe mace. Kjo duhet të realizohet 30 ditë para se kafshët të importohen dhe atë me dozën e caktuar me antiparazitarin Praziquantel ose Epsiprantel. 

2. Kafshët shoqëruese, duhet përcjellur certifikata veterinare e lëshuar nga veterineri i autorizuar apo, gjatë hyrjes së sërishme, pasaporta e cila vërteton se janë plotësuar kushtet nga paragrafi 1 i këtij neni.

3. Hyrja e kafshëve të pavakcinuara më te reja se tre muaj të llojeve te cekura ne Pjesën A të Aneksit I të këtij udhëzimi administrativ nga shtetet e cekura në Pjesën C të Aneksit II mund të miratohet pasi të jetë vërtetuar situata e tërbimit në atë shtet.

Neni 9

Kushtet e përshtatshme për lëvizjen e kafshëve të theksuara në Pjesën C të Aneksit I të këtij udhëzimi administrativ, të cilat hyjnë në territorin e Republikës së Kosovës dhe modeli i certifikatës veterinare e cila përcjell kafshën, do të  përcaktohen me vendim të posaçëm nga Autoriteti kompetent. 
Neni 10
1. Regjistri i shteteve i cekur në Pjesën C të Aneksit II të këtij udhëzimi administrativ përmban shtetet te cilat kane dëshmuar statusin ndaj tërbimit në harmoni me procedurat e posaçme të Komisionit Evropian, në rast se:

1.1 është e obliguar paraqitja tek autoriteti kompetent të dyshimit në tërbim;

1.2 monitorimi permanent i cili bëhet në dy vitet e fundit;
1.3 organizimi i shërbimit veterinar është i kënaqshëm dhe garanton validitetin e certifikatës veterinare;
1.4  janë përshkruar masat për parandalimin dhe kontrollin e tërbimit, përfshirë edhe kushtet e importit;
1.5 janë në fuqi udhëzimet për marketing autorizimin e vaksinave kundër tërbimit- lista e vaksinave të aprovuara dhe laboratorit.
Neni 11
Dispozitat e përbashkëta
1. Autoriteti kompetent, duhet opinionit t’i mundësojë informacione të qarta dhe me qasje të lehta për informim për kushtet veterinare të cilat aplikohen për lëvizje jokomerciale të kafshëve shoqëruese në territorin e Republikës së Kosovës dhe kushtet që duhet plotësuar gjate hyrjes apo rihyrjes në vend. 
2. Autoriteti kompetent, duhet të sigurojë që zyrtarët në pikat e hyrjes të cilët bëjnë kontrollin sipas këtij udhëzimi administrativ të jenë të njoftuar me dispozitat e këtij udhëzimi administrativ dhe se kanë mundësi që t’i zbatojnë ato.
Neni 12

1. Autoriteti kompetent, duhet të ndërmarr masa të duhura për t’u siguruar se kafshët shoqëruese të cilat hyjnë në territorin e Republikës së  Kosovës t’i  jenë nënshtruar:

1.1 Kontrollit dhe identifikimit të dokumentacionit nga ana e zyrtarëve doganor në pikën e kontrollit për pasagjer për hyrje në Republikën e Kosovës në rast të pesë apo më pak kafshëve shoqëruese;

1.2 Në rast të pesë apo më shumë kafshëve  shoqëruese, i nënshtrohen kontrollit veterinar nga ana e inspektorit veteriner dhe duhet të hyjnë në pikën kufitare të aprovuar në harmoni me rregulla të posaçme.
2. Autoriteti kompetent përcakton trupin përgjegjës për kontrolle dhe për këtë e njofton Komisionin Evropian.

Neni 13

Autoriteti kompetent harton përshkrimin e pikave hyrëse siç është cekur në nenin 12 të këtij udhëzimi administrativ dhe për këtë e njofton shtetet anëtare të Bashkimit Evropian dhe  Komisionin Evropian.
Neni 14
1. Gjatë kohës së  çfarëdo lëvizjeje të kafshëve, pronari apo mbajtësi -  përgjegjës i kafshës shoqëruese, duhet të jetë në gjendje t’i  dëshmojë personit zyrtar për kontrolle, pasaportën apo certifikatën veterinare të paraparë në nenin 8 paragrafi 2 të këtij udhëzimi administrativ ku vërtetohet se kafsha i  plotëson kërkesat dhe kushtet e parapara  për lëvizjen e saj.
2. Veçanërisht, në rastet siç është e paraparë në nenin 4, paragrafi 5 të këtij udhëzimi administrativ kur mikroçipi nuk i përmbush ISO standardet 17784 apo Aneksit A ISO standardi 11785, pronari apo mbajtësi, duhet të siguroj mjetin përkatës për leximin e mikroçipit identifikues  në çdo kohë të kontrollit.

3. Kur gjatë këtij kontrolli del se kafsha nuk përmbush kërkesat e parapara sipas dispozitave të këtij udhëzimi administrativ, personi përgjegjës për kontroll në konsultim me inspektorin veterinar kufitar apo veterinerin zyrtar mundet:
1.1 t’a  kthej kafshën në vendin e origjinës; ose

1.2 t’a izolojë kafshën nën mbikëqyrjen zyrtare për periudhën kohore për të cilën do të përmbushen kërkesat shëndetësore, të gjitha shpenzimet do t’i bartë pronari apo mbajtësi i kafshës, ose

1.3 si zgjidhje e fundit eliminimi human i kafshës, pa të drejtë të kompensimit të dëmit, kur nuk është e mundur kthimi apo izolimi në karantinë.

4. Autoriteti kompetent duhet siguruar se kafshët, të cilave iu është refuzuar miratimi të hyjnë në territorin e Republikës së Kosovës, janë të vendosura nën mbikëqyrjen zyrtare deri te kthimi i tyre në vend origjinë apo deri tek një vendim tjetër administrativ.

Neni 15

Dispozitat  përfundimtare

Kur kushtet e aplikuara në  lëvizje përfshijnë titrin e antitrupave për tërbim, mostra duhet të merret nga ana e veterinerit të autorizuar dhe testi duhet bërë në laborator të aprovuar në përputhje me kërkesat e posaçme të Komisionit Evropian.

Neni 16
1. Për lëvizjen e kafshëve të theksuara në Pjesën A dhe B te Aneksit I të këtij udhëzimi administrativ kërkesat e natyrës teknike përveç atyre që janë përcaktuar me këtë udhëzim administrativ mund të jenë përshkruar në përputhje me procedurat e Komisionit Evropian.

2. Modeli i pasaportës e cila përcjell llojet e kafshëve  të theksuara në Pjesën A dhe B të Aneksit I të këtij udhëzimi administrativ është përcaktuar me dispozita të posaçme.
Neni 17
Nëse situata epidemiologjike e sëmundjes së tërbimit ndryshon në ndonjë prej vendeve nga Aneksi II, atëherë Autoriteti kompetent mund të përcaktojë që kafshët të theksuara në Pjesën A dhe B të Aneksit I të cilat vijnë nga ato vende, duhet përmbushur kushtet e parapara me nenin 8 paragrafi 1 nënparagrafi 1.2 të këtij udhëzimi administrativ.
Neni 18
Pjesa C e Aneksit I dhe Pjesa B dhe C të Aneksit II, të këtij udhëzimi administrativ mund të plotësohen në përputhje me procedurat e veçanta të Komisionit Evropian, duke marrë në konsideratë zhvillimin e situatës të sëmundjeve nga të cilat preken llojet e kafshëve  të theksuara në këtë udhëzim administrativ, e veçanërisht në tërbim, dhe sipas nevojës edhe  kufizimin e  numrit të kafshëve të cilat mund të lëvizin për qëllime jo komérciale.

Neni 19
Pjesë përbërëse të këtij Udhëzimi administrativ janë Anekset I dhe II.
Neni 20
Hyrja në fuqi 

Ky Udhëzim Administrativ hyn në fuqi ditën e nënshkrimit.

Prishtinë, më 27.02.2009
                                                                Ministria e Bujqësisë, Pylltarisë dhe Zhvillimit Rural

                                                                                                   Ministri,

                                                                                                Idriz  Vehapi 

                                                                                                __________
ANEKSI  I
Pjesa  A

Qentë
Macet

Pjesa B

Kafshët nga Familja e lepujve  (Mustelidae) dhe llojet e qelbësve afrikan  (Mustela putorius)

Pjesa C

Pakurrizoret  (me përjashtim të bletëve dhe gaforreve)

Peshtit tropikal dekorativ

Ujtëtokesorët

Reptilet
Shpezët: të gjitha llojet me përjashtim të pulave
Gjitarët; brejtësit dhe lepujt shtëpiak
ANEKSI II

LISTA E SHTETEVE

PJESA A

IE
-
IRLANDA

MT
-
MALTA

SE
-
SUEDIA

UK
-
BRITANIA E MADHE

PJESA B

1.

(a)DK-

DANIMARKA përfshire –GL-Grenlandën dhe FO-Ujdhesat Farore

(b)ES-

SPANJA përfshire,Ujdhesat Balearske, ujdhesat Kanrike, Cueta dhe Melilla;

(c)FR-

FRANCA

(d)GI-

GJIBLARTARI

(e)PT-

PORTUGAL, përfshire regjionin e Ujdhesës së Azores dhe ujdhesës Medieira

(f)

Shtetet anëtare të Komunitetit evropian të cilat nuk janë të cekura në pjesën A dhe pikave (a), (b), (c), dhe (i).
Nën pjesa 1 e kësaj pjese.



                                                2.

AD
-
ANDORA

CH
-
ZVICRA

IS
-
ISLANDA

LI
-
LIHTENSHTAJNI

MC
-
MONACO

NO
-
NORVEGJIA

SM
-
SAN MARINO

VA
-
VATIKANI.
PJESA C
AC
-
ISHUJT NGA JUGU I OQEANIT PAQËSOR
AE
-
EMIRATET E BASHKUARA ARABE

AG
-
ANTIGVA DHE BARBUDA

AN
-
ANTILI HOLANDEZ

AR
-
ARGJENTINA


AU
-
AUSTRALIA

AW
-
ARUBA

BA
-
BOSNJA DHE HERCEGOVINA

BB
-
BARBOS

BH
-
BAHREIN

BM
-
BERMUDA

BY
-
BJELLORUSIA

CA
-
KANADA

CL
-
CHILE

FJ
-
FIGJI

FK
-
UDHESA FALKANDE

HK
-
HONG KONG

JM
-
XHAMAJKA

JP
-
JAPONIA

KN
-
SVETI KRISTOFOR DHE NEVIS 

KY
-
UJDHESAT KAJMANKE

MS
-
MONSERRAT

MU
-
MAURICIJUS

MX
-
MEKSIKO

MY
-
MALEZIJA

NC
-
KAMBOXHA E RE

NZ
-
ZELANDA E RE

PF
-
POLINEZIA FRANQEZE

PM
-
SANT PIERRE DHE MIQUELON

RU
-
FEDERATA RUSE

SG
-
SINGAPURI

SH
-
HELENA E SHENJETE 

TT
-
TRINIDAT DHE TOBAGO

TW
-
TAIVAN

US
-
SHTETET E BASHKUARA TE AMERIKES Përfshire GU-GUAM

VC
-
VINCENTI I SHENJTE DHE GRENADINI

VG
-
UJEDHESAT VIRGJER TE BRITANISE

VU
-
VANATU

WF
-
WALLIS I FATUNA

YT
-
MAYOTTE

